	[image: image2.png]



	வானிலை சார்ந்த வேளாண் ஆலோசனை அறிக்கை 
	[image: image1.png]GUBO
mssri





	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம் :    
	திண்டுக்கல்
	காலம் : 
	18/04/2026
	முதல்
	22/04/2026
	

	
	அறிக்கை எண் :
	031/ 2026       
	வெளியீட்டு நாள்  : 
	17/04/2026
	


திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 38°-40° செல்சியஸ் ஆகவும், குறைந்தபட்ச வெப்பநிலை 26°-27°  செல்சியஸ் ஆகவும் பதிவானது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு –22-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 18, 19, 21 தேதி லேசான மழையும் மற்றும் 22 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 39°-40° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் மிதமான மேகமூட்டத்துடன் காணப்படும். மணிக்கு 2 கி.மீ வேகத்தில், தென்கிழக்கு திசையிலிருந்து காற்று வீசக்கூடும். 

பொது ஆலோசனை:

வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

பகல் பொழுதில் காணப்படும் அதிக வெப்பத்தின்  காரணமாக  ஆடு, மாடுகள் செயற்கை கருத்தரிப்பினை காலையில் 9 மணிக்குள் அல்லது மாலை 4 மணிக்கு பிறகு செய்ய வேண்டும். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : காபி, முருங்கை, கொய்யா, கால்நடை.
காபி: 
ரொபஸ்டா காப்பியில் மாவுப்பூச்சி மேலாண்மை:
நிலவி வரும் வெப்பமான வானிலையின் காரணமாக புதிதாக நடவு செய்யப்பட்ட காபி செடிகளில் தூர் பகுதிகளில் மாவுப்பூச்சியின் தாக்கம் காணப்பட்டால் 120 மில்லி இமிடாகுளோர்பிரிட் 17.8 % எஸ்எல் ஐ 200 லிட்டர் தண்ணீரில் கலந்து வேர்ப் பகுதியில் ஊற்ற வேண்டும்.
தாவரத்தின் தண்டுப் பகுதியில் மாவுப்பூச்சி தாக்கம் காணப்பட்டால், லெப்டோமாஸ்டிக்ஸ் டாக்டைலோப்பி ஒட்டுண்ணியை (ஏக்கருக்கு 10,000) விடவேண்டும்.
தோட்டத்தில் அல்லது செடிகளில் எறும்பு கூடு/புற்று இருந்தால் அகற்றிவிட வேண்டும்.
முருங்கை:  
உரம் வைத்தல் மற்றும் மருந்து தெள்ளிக்கும் வேலைகளை மழை இல்லாத நாட்களில் காலை அல்லது மாலை நேரங்களில் மேற்கொள்ளவும்.

முருங்கையில் மொக்குப் புழுக்களின் தாக்குதல் பரவலாக தென்படுகின்றது. இந்த மொக்குப் புழுவானது பூ மொக்குகளை துளையிட்டு உண்ணும், தாக்கப்பட்ட பூ மற்றும் மொக்குகள் உதிர்ந்து விடும். 
மொக்குப் புழுவினால் பாதிக்கப்பட்டு உதிர்ந்த பூ மற்றும் மொக்குகளைப் சேகரித்து அழிக்க வேண்டும். 
இதனைக் கட்டுப்படுத்த 10 லிட்டர் தண்ணீருக்கு 35 மில்லி வேப்ப எண்ணை மற்றும் 10 மில்லி ஒட்டும் பசை கலந்து தெளிக்க வேண்டும்.
கொய்யா:
மருந்து தெளிக்கும் வேலைகளை கண்டிப்பாக மழை பெய்யும் நாட்களில் மேற்கொள்ளக் கூடாது.
மாவு பூச்சிகள் (Mealy bugs) என்பது கொய்யா மரங்களை தாக்கும் ஒரு வகையான பூச்சிகள். இவை தாவரங்களில் இருந்து சாறை உறிஞ்சி வாழ்கின்றன. குறிப்பாக ஈரப்பதம் மற்றும் வெப்பமான பகுதிகளில் இவை அதிகம் காணப்படும். மாவுப் பூச்சிகள் கொய்யா மரங்களின் இலைகள், தண்டுகள் மற்றும் பழங்களில் படிந்து, அவற்றை சேதப்படுத்தும். 

கொய்யா மரங்களில் மாவு பூச்சிகளைக் கட்டுப்படுத்த 1 லிட்டர் தண்ணீரில் 5 மில்லி வேப்ப எண்ணெய் மற்றும் 5 மில்லி பாத்திரம் கழுவும் திரவத்தை கலந்து, பாதிக்கப்பட்ட பகுதிகளில் தெளிக்கவும். பூச்சிகள் மீண்டும் வருவதைத் தடுக்க, அவ்வப்போது தொடர் இடைவேளையில் இந்த வேப்பஎண்ணெய் கரைசலை தெளிக்கவும். 
மேலும், பாதிக்கப்பட்ட இலைகள், கிளைகள், மற்றும் பழங்களை அகற்றி அழிக்க வேண்டும்.
கால்நடை:

வெயில் காலங்களில், வறண்ட குளம் மற்றும் குட்டைகளில் தேங்கியுள்ள அசுத்தமான தண்ணீரில் உள்ள நத்தைகள், கிருமிகள் மற்றும் புழுக்கள் மூலம் கால்நடைகளை நோய் தாக்கக் கூடும்.  எனவே விவசாயிகள் தங்கள் கால்நடைகள் தண்ணீர் வற்றியுள்ள குளம் குட்டைளில் தண்ணீர் குடிக்க வைப்பதை தவிர்க்கும் படி கேட்டுக் கொள்ளப்படுகிறார்கள்.
.
